
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মায়ের মা।


কোলের বাছা কোলে নিয়ে আয় মা আমার কোলে!

কটি বছর হল গীত—

যেন কটি যুগের মত;

যুগ যুগান্ত যেন অন্ত কত চিন্তার গোলে!

ছেলে বেলার কথা তোমার

জাগ্ছে মনের মাঝে আবার;

তুই ছিলি তোর জাদুর মত; জানাই তা কি বোলে?

তেম্নি বরণ, তেম্নি গড়ন,

তেম্নি হাসি, তেম্নি ধরণ।

আয়রে, সোণা, মাণিক দিয়ে পূরাই বুকের থোলে।

ঘরে দোরে তোমার মায়া

জড়িয়ে আছে ছড়িয়ে ছায়া,

ওঠে কেঁপে বুক্টা চেপে তোমার কথা হোলে।

তোমারি সে খেলার ঘরে

খেল্না আছে শিশুর তরে;

আঙিনাতে দোল্না তোমার, আপন মনে দোলে।

		 এই পাতা শেষ সম্পাদিত হয়েছে ০৯:৩৪টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

